
Annotatsiya:  Maqolada hududiy infratuzilmani barqaror rivojlantirish boʻyicha xalqaro “yashil” standartlar tizimining shakllanishi, funksional tarkibi va oʻzaro bogʻliqligi 

tadqiq etilgan. ISO 37101, ISO 37120, ISO 37122, ISO 37123, ISO 37124, ISO 37125, ISO 37151 va ISO 37153 standartlarining hududiy boshqaruv, infratuzilma xizmatlari, 

aqlli shahar, iqlimga chidamlilik, ESG va samaradorlik monitoringidagi oʻrni tizimlashtirilgan. Xalqaro standartlarni «boshqaruv – indikator – aqllilik – chidamlilik – ESG 

– infratuzilma samaradorligi» zanjirida integratsiyalash asosida hududiy infratuzilmani baholashning kompleks yondashuvi taklif  etilgan. 

Kalit so‘zlar: hududiy infratuzilma, “yashil” standartlar, ISO 37101, ISO 37120, aqlli shahar, chidamli infratuzilma, ESG, barqaror rivojlanish, resurs samaradorligi, 

infratuzilma indikatorlari. 

Abstract:  The article examines the formation, functional structure, and interrelationship of the system of international “green” standards for the sustainable 

development of territorial infrastructure. The role of ISO 37101, ISO 37120, ISO 37122, ISO 37123, ISO 37124, ISO 37125, ISO 37151, and ISO 37153 standards in 

territorial governance, infrastructure services, smart cities, climate resilience, ESG, and performance monitoring is systematized. Based on the integration of 

international standards into the chain of “governance – indicators – smartness – resilience – ESG – infrastructure efficiency”, a comprehensive approach to assessing 

territorial infrastructure is proposed. 

Keywords: territorial infrastructure, “green” standards, ISO 37101, ISO 37120, smart city, resilient infrastructure, ESG, sustainable development, resource efficiency, 

infrastructure indicators. 

Абстрактный: В статье исследованы формирование, функциональная структура и взаимосвязь системы международных «зелёных» стандартов устойчивого 

развития территориальной инфраструктуры. Систематизирована роль стандартов ISO 37101, ISO 37120, ISO 37122, ISO 37123, ISO 37124, ISO 37125, ISO 37151 

и ISO 37153 в территориальном управлении, инфраструктурных услугах, развитии умных городов, климатической устойчивости, ESG и  мониторинге 

эффективности. На основе интеграции международных стандартов в цепочку «управление – индикаторы – интеллектуальность – устойчивость – ESG – 

эффективность инфраструктуры» предложен комплексный подход к оценке территориальной инфраструктуры.  

Ключевые слова: территориальная инфраструктура, «зелёные» стандарты, ISO 37101, ISO 37120, умный город, устойчивая инфраструктура, ESG, устойчивое 

развитие, эффективность использования ресурсов, инфраструктурные индикаторы. 

 

Kirish (Введение/Introduction). 

Jahon iqtisodiyotida infratuzilma rivojlanishining sifat mezonlari 

kapital qoʻyilmalar hajmi va obyektlar sonidan resurs samaradorligi, 

iqlimga chidamlilik, raqamli boshqaruv, ekologik taʼsir va aholi hayot 

sifatiga taʼsirini kompleks baholash tomon oʻzgarmoqda. Bu jarayon 

hududiy infratuzilmani rivojlantirishda yagona oʻlchov va boshqaruv 

mezonlarini shakllantiruvchi xalqaro standartlarga talabni kuchaytirdi. 

Xususan, ISO/TC 268 doirasida barqaror shaharlar va jamoalar, aqlli 

infratuzilma, transport, ESG va chidamlilikni qamrab oluvchi oʻzaro 

bogʻliq standartlar tizimi shakllangan [1]. 

Xalqaro standartlashtirish amaliyotining muhim xususiyati shundaki, 

“yashil” infratuzilma faqat ekologik obyektlar majmui sifatida emas, balki 

iqtisodiy, ijtimoiy va ekologik samaralarni bir vaqtda taʼminlovchi 

boshqaruv tizimi sifatida qaraladi. ISO 37101 barqaror rivojlanishni 

boshqarish tizimini belgilasa, ISO 37120 xizmatlar va hayot sifati 

koʻrsatkichlarini, ISO 37122 aqlli shahar indikatorlarini, ISO 37123 

chidamlilik koʻrsatkichlarini, ISO 37125 esa ESG indikatorlarini 

tizimlashtiradi [2-6]. Shu sababli mazkur standartlarning funksional 

oʻzaro bogʻliqligini tadqiq etish hududiy infratuzilma siyosatini 

takomillashtirish uchun muhim ilmiy-uslubiy ahamiyatga ega. 

Mavzuga oid adabiyotlar tahlili (Обзор литературы/Literature 

review).  

Barqaror infratuzilmaga oid zamonaviy ilmiy va uslubiy 

yondashuvlarda obyektning butun hayotiylik sikli, resurslardan 

foydalanish samaradorligi, tabiiy va iqlim risklariga moslashuvchanligi 

hamda xizmatlardan foydalanish imkoniyati asosiy baholash mezonlari 

sifatida qaraladi. Jahon banki va World Resources Institute tomonidan 

ishlab chiqilgan yondashuvda “yashil” va anʼanaviy “kulrang” 

infratuzilmani raqobatchi emas, balki rivojlanish ehtiyojlariga muvofiq 

birlashtiriladigan yechimlar sifatida baholash taklif etiladi [7]. 

ISO 37101:2016 hududlar va shaharlarda barqaror rivojlanishni 

boshqarish tizimiga talablarni belgilab, barqarorlik, aqllilik va 

chidamlilikni yaxlit boshqaruv doirasida muvofiqlashtirishni nazarda 

tutadi [2]. ISO 37120:2018 esa shahar xizmatlari va hayot sifati 

koʻrsatkichlarini qiyosiy va verifikatsiyalanadigan shaklda oʻlchash 

metodologiyasini belgilaydi [3]. Ushbu ikki standart oʻrtasidagi bogʻliqlik 

strategik boshqaruv maqsadlarini aniq indikatorlar orqali natijaga 

aylantirish imkonini beradi. 

2019-yilda qabul qilingan ISO 37122 va ISO 37123 standartlari 

mazkur tizimni raqamli transformatsiya va chidamlilik mezonlari bilan 

kengaytirdi. ISO 37122 shahar xizmatlari va hayot sifatini tezkor 

yaxshilashga xizmat qiluvchi aqlli shahar indikatorlarini belgilasa [4], 

ISO 37123 tabiiy, texnologik va ijtimoiy xavflarga nisbatan shahar 

tizimlarining chidamliligini oʻlchashga qaratilgan. 2024-yildagi ISO 

37124 ushbu uch indikator standartidan birgalikda foydalanish boʻyicha 

yoʻriqnoma berib, ularni yagona baholash arxitekturasiga birlashtirdi [5]. 

ISO 37125:2024 esa shaharlar uchun ekologik, ijtimoiy va boshqaruv 

indikatorlarini kiritib, infratuzilma natijadorligini ESG hisobdorligi bilan 

bogʻladi [6]. 

Tadqiqotni amalga oshirishda foydalanilgan usullar (Методы / 

Methods). 

Tadqiqotda tizimli va qiyosiy tahlil, funksional guruhlash, analiz va 

sintez, mantiqiy umumlashtirish hamda institutsional tahlil usullaridan 

foydalanildi. ISO/TC 268 standartlari hududiy infratuzilmani boshqarish 

funksiyalari bo‘yicha guruhlanib, ularning strategik boshqaruv, natijalarni 

o‘lchash, raqamlashtirish, chidamlilik, ESG va infratuzilma 

samaradorligini baholashdagi o‘rni aniqlandi. Shuningdek, kontent-tahlil 

usuli orqali xalqaro standartlarning asosiy tamoyillari, maqsadlari, 

indikatorlari va qo‘llanish mexanizmlari o‘rganildi. Strukturaviy-

funksional tahlil asosida standartlarning hududiy boshqaruv tizimidagi 

o‘zaro bog‘liqligi va funksional vazifalari aniqlashtirildi. 

Standartlar o‘rtasidagi umumiylik va farqlarni aniqlash maqsadida 

qiyosiy tasniflash usulidan foydalanilib, ular strategik boshqaruv, shahar 

xizmatlari sifati, aqlli texnologiyalar, iqlimiy xavflarga moslashuv, 

infratuzilma barqarorligi va ESG mezonlari bo‘yicha guruhlandi. 

Indikatorli tahlil yordamida hududiy infratuzilmaning iqtisodiy, ekologik, 

ijtimoiy va boshqaruv jihatlarini ifodalovchi ko‘rsatkichlarning mazmuni 

o‘rganildi. 

Tadqiqotda deduktiv va induktiv yondashuvlar orqali alohida 

standartlarda belgilangan talablar umumlashtirilib, ularning hududiy 

infratuzilmani kompleks baholashdagi umumiy metodologik asoslari 

shakllantirildi. Abstrakt-mantiqiy tahlil yordamida “boshqaruv – 

indikator – aqllilik – chidamlilik – ESG – infratuzilma samaradorligi” 

o‘rtasidagi funksional bog‘liqlik asoslandi. Shuningdek, benchmarking 

elementlari asosida xalqaro standartlarda qo‘llaniladigan ilg‘or 

yondashuvlarning hududiy infratuzilmani boshqarish amaliyotiga 

moslashtirish imkoniyatlari baholandi. 

Natijada xalqaro “yashil” standartlarni alohida hujjatlar sifatida 

emas, balki yagona integratsiyalashgan boshqaruv va baholash tizimi 

sifatida ko‘rib chiqish imkonini beruvchi metodologik yondashuv ishlab 

chiqildi. Mazkur yondashuv hududlarning barqarorlik darajasi, 

resurslardan foydalanish samaradorligi, raqamli rivojlanish, iqlimiy 

chidamlilik va infratuzilma xizmatlari sifatini kompleks baholashga 

xizmat qiladi. 

Tahlil va natijalarlar (Анализ и результаты/Analysis and 

rezults).  

Xalqaro “yashil” standartlar tizimini tahlil qilish ularni alohida 

normativ hujjatlar yigʻindisi emas, balki hududiy infratuzilmani 

boshqarishning koʻp bosqichli arxitekturasi sifatida talqin qilish imkonini 

beradi. Mazkur arxitekturaning birinchi pogʻonasi strategik boshqaruvni, 

ikkinchi pogʻonasi oʻlchov va monitoringni, keyingi pogʻonalari aqllilik, 

chidamlilik, ESG va infratuzilma samaradorligini qamrab oladi. 

1-jadval maʼlumotlari xalqaro standartlar tizimida funksional mehnat 

taqsimoti mavjudligini koʻrsatadi. ISO 37101 “qanday boshqarish 

kerak?” degan savolga javob bersa, ISO 37120 “natijani qanday oʻlchash 

kerak?”, ISO 37122 “raqamli va aqlli rivojlanishni qanday baholash 

kerak?”, ISO 37123 “risklarga chidamlilikni qanday oʻlchash kerak?”, 

ISO 37125 esa “ekologik, ijtimoiy va boshqaruv natijalarini qanday 

hisobdorlikka aylantirish kerak?” degan vazifalarni hal etadi. Shu tariqa 

standartlar oʻzaro toʻldiruvchi xususiyat kasb etadi. 

1-jadval 

Hududiy infratuzilmani rivojlantirish boʻyicha asosiy xalqaro “yashil” 

standartlar tizimi1 

Standar

t 

Yoʻnalis

h 

Asosiy 

mazmun 

Hududiy 

infratuzilma

dagi vazifasi 

Funksional 

natija 

ISO 

37101:2

016 

Boshqaru

v 

Barqaror 

rivojlanishni 

boshqarish 

tizimi 

Strategiya, 

dastur va 

loyihalarni 

muvofiqlasht

irish 

Yaxlit 

institutsional 

boshqaruv 

 
1 Muallif ishlanmasi 

ISO 

37120:2

018 

Indikatorl

ar 

Shahar 

xizmatlari va 

hayot sifati 

Infratuzilma 

natijalarini 

qiyosiy 

oʻlchash 

Verifikatsiyalan

adigan KPI 

ISO 

37122:2

019 

Aqlli 

shahar 

Smart city 

indikatorlari 

Raqamli 

texnologiya 

va 

maʼlumotlar

dan 

foydalanish 

Boshqaruv 

tezkorligi 

ISO 

37123:2

019 

Chidamlil

ik 

Resilient city 

indikatorlari 

Risklarga 

tayyorlik va 

xizmat 

uzluksizligi 

Iqlim va 

ofatlarga 

chidamlilik 

ISO 

37124:2

024 

Integratsi

ya 

37120/37122/

37123 ni 

birgalikda 

qoʻllash 

Koʻrsatkichl

ar tizimini 

muvofiqlasht

irish 

Kompleks 

baholash 

ISO 

37125:2

024 

ESG 

Ekologik, 

ijtimoiy va 

boshqaruv 

indikatorlari 

Investitsiya 

va 

hisobdorlik 

profili 

ESG shaffofligi 

ISO 

37151:2

024 

Smart 

infrastruc

ture 

Infratuzilma 

samaradorligi 

metrikalari 

Infratuzilma 

tizimlarini 

oʻlchash 

Texnik-iqtisodiy 

samaradorlik 

ISO 

37153:2

024 

Yetuklik 

modeli 

Aqlli jamoa 

infratuzilmasi 

yetukligi 

Bosqichma-

bosqich 

takomillashti

rish 

Institutsional va 

texnologik 

yetuklik 

ISO/TC 268 katalogi 2026-yil holatiga koʻra mazkur tizimning 

yanada kengayib borayotganini koʻrsatadi. Jumladan, ISO 37100:2026 

barqaror shaharlar va jamoalar uchun yangilangan atamalar tizimini, ISO 

37116:2026 esa ofat risklarini kamaytirishga qaratilgan oldindan 

investitsiyalarni moliyalashtirish tamoyillarini qamrab oladi [1]. Bu holat 

xalqaro standartlashtirishning ekologik talablardan moliyalashtirish, risk 

va innovatsion boshqaruvgacha kengayib borayotganini anglatadi. 

2-jadvalda taklif etilgan funksional muvofiqlashtirish standartlarning 

amaliy qiymatini oshiradi. Chunki hududiy boshqaruv organi barcha 

standartlarni bir vaqtning oʻzida formal joriy etish oʻrniga, infratuzilma 

siyosatining muayyan bosqichida tegishli standartdan foydalanadi. 

Natijada standartlashtirish xarajat emas, balki qaror qabul qilish sifatini 

oshiruvchi boshqaruv texnologiyasiga aylanadi. 

2-jadval 

Xalqaro “yashil” standartlarning hududiy infratuzilma boshqaruvi 

bosqichlari bilan funksional muvofiqligi2 

Boshqaruv 

bosqichi 

Tavsiya 

etiladiga

n 

standart 

Asosiy 

mezon 

Axborot 

natijasi 

Qaror qabul 

qilishdagi 

roli 

Strategik 

rejalashtiris

h 

ISO 

37101 

Barqaror

lik 

maqsadla

ri 

Ustuvor 

maqsadlar 

matritsasi 

Hududiy 

strategiyani 

muvofiqlasht

irish 

Bazaviy 

diagnostika 

ISO 

37120 

Xizmat 

va hayot 

sifati 

Bazaviy KPIlar 

Muammoli 

sohalarni 

aniqlash 

Raqamli 

modernizat

siya 

ISO 

37122 

Aqlli 

shahar 

indikator

lari 

Smart-

infratuzilma 

profili 

Raqamli 

investitsiya 

ustuvorligi 

Risk 

boshqaruvi 

ISO 

37123 

Chidamli

lik 

Risk va 

uzluksizlik 

profili 

Moslashuv 

investitsiyala

rini tanlash 

Integral 

monitoring 

ISO 

37124 

Komplek

s 

indikator

lar 

Yagona 

monitoring 

paneli 

Standartlar 

natijasini 

birlashtirish 

ESG 

hisobdorlig

i 

ISO 

37125 

E-S-G 

indikator

lari 

ESG profili 

Investor va 

jamoatchilik 

hisobdorligi 

Texnik 

samaradorli

k 

ISO 

37151/37

153 

Metrika 

va 

yetuklik 

Samaradorlik/yet

uklik bahosi 

Modernizatsi

ya bosqichini 

belgilash 

2 Muallif ishlanmasi 

Xalqaro amaliyotda “yashil” infratuzilma standartlashtirishining 

yana bir muhim yoʻnalishi tabiatga asoslangan va anʼanaviy infratuzilma 

yechimlarini integratsiyalashdan iborat. Jahon banki va World Resources 

Institute yondashuvida yashil infratuzilmani texnik, ijtimoiy, ekologik va 

iqtisodiy jihatdan “kulrang” infratuzilma bilan teng asosda baholash, 

rejalashtirish va dizayn bosqichida hayotiylik sikli xarajatlarini hisobga 

olish tavsiya etiladi [7]. Bu yondashuv hududiy infratuzilma 

rivojlanishida “yashil” standartlarni faqat binolar yoki energiya bilan 

cheklamasdan, suv, drenaj, transport, landshaft va tabiiy ekotizim 

xizmatlariga ham tatbiq etish zarurligini koʻrsatadi. 

Taklif etilayotgan arxitekturaning ilmiy ahamiyati xalqaro 

standartlarni gorizontal roʻyxat sifatida emas, vertikal integratsiyalashgan 

baholash tizimi sifatida qarashdan iborat. Bunda institutsional 

boshqaruvdan boshlangan baholash natijaviy, texnologik, risk va ESG 

bloklari orqali infratuzilmaning yetuklik darajasigacha davom etadi. Shu 

asosda hududlar oʻrtasida infratuzilmaning “yashillashuv” darajasini 

qiyosiy baholash, investitsion ustuvorliklarni belgilash va standartlarga 

moslashishning bosqichma-bosqich yoʻl xaritasini ishlab chiqish 

mumkin. 

3-jadval 

Xalqaro “yashil” standartlar tizimini integratsiyalash asosida taklif 

etilayotgan hududiy infratuzilma baholash arxitekturasi3 

Daraja 
Standartlar 

bloki 

Baholash 

obyekti 
Yakuniy natija 

I. 

Institutsional 
ISO 37101 

Boshqaruv tizimi 

va strategiya 

Barqaror 

infratuzilma 

siyosati 

II. Natijaviy ISO 37120 
Xizmatlar va 

hayot sifati 

Bazaviy 

samaradorlik 

III. 

Texnologik 

ISO 37122, 

ISO 37151 

Aqlli va samarali 

infratuzilma 

Raqamli-

texnologik 

samaradorlik 

IV. Risk ISO 37123 
Chidamlilik va 

uzluksizlik 

Riskka 

moslashuvchanlik 

V. 

Integratsion 
ISO 37124 

Koʻrsatkichlarni 

birlashtirish 

Kompleks 

monitoring 

VI. ESG ISO 37125 

Ekologik, 

ijtimoiy, 

boshqaruv 

natijalari 

Investitsion va 

jamoat 

hisobdorligi 

VII. Yetuklik ISO 37153 

Infratuzilmaning 

rivojlanish 

bosqichi 

Takomillashtirish 

trayektoriyasi 

 

Xalqaro standartlar tizimining Oʻzbekiston hududlari uchun 

ahamiyati ularni toʻgʻridan-toʻgʻri mexanik koʻchirishda emas, balki 

milliy statistika, hududiy resurs cheklovlari va boshqaruv vakolatlariga 

adaptatsiya qilishda namoyon boʻladi. Suv tanqis hududlarda suv 

samaradorligi va chidamlilik indikatorlari, yirik shaharlarda smart city va 

ESG mezonlari, sanoatlashgan hududlarda resurs samaradorligi va 

infratuzilma metrikalari ustuvor boʻlishi mumkin. Demak, xalqaro 

standartlar yagona metodologik “yadro”ni bersa, ularning indikator 

vaznlari va maqsadli chegaralari hudud xususiyatiga koʻra 

differensiallashtirilishi maqsadga muvofiq. 

Xulosa va takliflar (Выводы и предложения/Conclusion).  

Tadqiqot natijalari asosida hududiy infratuzilmani rivojlantirish 

boʻyicha xalqaro “yashil” standartlar tizimini takomillashtirilgan holda 

qoʻllash uchun quyidagi yoʻnalishlarga ustuvorlik qaratish maqsadga 

muvofiq: 

- ISO 37101 standartini hududiy infratuzilma barqarorligini 

boshqarishning bazaviy institutsional standarti sifatida qabul qilib, ISO 

37120-37125 indikatorlarini uning natijaviy monitoring bloki sifatida 

integratsiyalash; 

- hududiy infratuzilmani baholashda «boshqaruv – xizmat sifati – 

aqllilik – chidamlilik – ESG – infratuzilma samaradorligi – yetuklik» 

ketma-ketligiga asoslangan koʻp darajali standartlar arxitekturasidan 

foydalanish; 

- xalqaro standartlar indikatorlarini Oʻzbekiston hududlarining suv, 

energiya, urbanizatsiya, sanoatlashuv va iqlim risklari xususiyatlariga 

muvofiq differensiallashtirish; 

- ISO 37124 asosida ISO 37120, ISO 37122 va ISO 37123 

koʻrsatkichlarini yagona raqamli monitoring panelida birlashtirish va 

ularni hududiy investitsiya dasturlarini baholash bilan bogʻlash; 

- ISO 37125 ESG indikatorlarini infratuzilma loyihalarining 

investitsion profiliga kiritish orqali “yashil” moliyalashtirish va xalqaro 

investitsiya resurslariga chiqish imkoniyatlarini kengaytirish; 

- ISO 37151 va ISO 37153 asosida infratuzilmaning texnik 

samaradorligi va yetuklik darajasini muntazam baholab, modernizatsiya 

investitsiyalarini aniq natijaviy mezonlar boʻyicha ustuvorlashtirish. 

Fikrimizcha, xalqaro “yashil” standartlarni mazkur 

integratsiyalashgan yondashuv asosida qoʻllash hududiy infratuzilmani 

baholashda parchalangan koʻrsatkichlar tizimidan yagona metodologik 

platformaga oʻtish imkonini beradi. Natijada infratuzilma rivojlanishining 

ekologik, iqtisodiy, texnologik, ijtimoiy va institutsional natijalari oʻzaro 

bogʻlangan holda baholanib, hududiy investitsiya qarorlarining 

asoslanganligi va barqarorligi oshadi. 

